
Dyt regÿster sal denen , to den name(n) der oldermanne / vnde to jaren eres olders vnde to de(n) jaren
enes / isliken wan he gekore(n) wort vnde to de(n) jare(n) ok / wanner eͤn yslik af storue(n) is edder aft
he af geco=/ren is in den raet . Vnde dyt zelue register / begyn(n)et sic an in deme jare alse me(n) scref
xiij (et) / lxxxxvj da were(n) soͤs olderman(n)e vul do was lamb(er)t / polema(n) de ju(n)geste van en de
is nw vnse oldeste / in de(n) jare xiiij iaer (et) xj iaer de heft vns wol / berychtet manygerleye dinghe ,
(et) oc weͤn he vor sic / vant van olderman(n)en in den vorben(anden) xiij te(n)  iare (it) lxxxxvi /
 

Int erste godeken van breme(n) /
 

Rotger ste(n)wech /
 

Volqwyn kum(m)erouw /
 

Detard bru(n)swyk /
 

Vycke golvytze (item) /
 

desse vyf p(er)sonen / weren olde lude (it cetera) / vnde se leuede(n) hen sunder / aftoch byt int jaer
xiiij / vn(de) vyf jaer /
 

lamb(er)t poleman xxxv iaer olt /
 

In deme xiiij te(n)  iare (it) vyf jaer do starf Rotger Ste(n)wech / vnde in deme vj te(n)  iare waert
ingecore(n) wedder in de stede / herme(n) kem(m)eringh xliiij iaer olt /
 

In de(me) viii te(n)  jaer starf volgqwyn kum(m)erouw / in deme ix de(n)  jare wart godeke va(n)
breme(n) gecore(n) inde(n) / raet / 
 

Indeme ix de(n)  . jare worde(n) wedder gecore(n) to olderman(n)e(n) / hans bollenspeler vnde xl jaer olt
/ hans goluytze(n) xxv iaer olt /
 

Inde(m) x . de(n)  jare starf vycke goluytze , dar na /
 

Inde(m) xj . te(n)  iare wart hans zachteleue(n)t wedder gecore(n) / xxxiiij iaer olt / 

